
Aappassaaneernegarnera

Naalakkersuisut sinnerlugit Inussutissarsiornermut Aatsitassanullu Ataatsimiititaliap
sukumiisumik isumaliutissiissutaanut qutsavigaara.

Naalakkersuisut maluginiarpaat ataatsimiititaliaq isumaqatigiittog siunnersuutip
akuersissutiginegarnissaanik inassuteqarmat. Naalakkersuisut nuannaarutigaat
akuersaarnegarmat Naalakkersuisut nutaamik samminnilernerat imermik imigassamik
annertuunngorlugu avammut niuerutegarsinnaanermik, imermik imigassamik
inuulluarniutaanerusutut niuerfimmut sammititsinerunngitsumik.

Naalakkersuisut maluginiarpaat ataatsimiititaliap pisariagartikkaa nutaanngorsakkanik
suliniuteqartegartogartariagartog sermimik aamma imermik aningaasarsiutaasussatut
iluaqutegarnissap iluatsittumik piviusunngortinnegarnissaanut. Naalakkersuisut
neriuutigaat inatsisissamut siunnersuut suliarinegartog nunatsinni sermimik aamma
imermik suliffissuagarnikkut niogqutissiornermik pilersitsiumaartoqg.

Suliffeqarfiit nunatta pinngortitami pisuussutaanik iluaqutegarnissamik siornatigut
kissaategaraangamik namminneq sumiiffinnik periarfissagarfiusunik
ujarlertussaasaraluarput.

Naalakkersuisut GEUS suleqgatigalugu sumiissusilersorsimavaat periarfissat
pisariunngitsumik uloriananngitsumillu sermimit aassimasumik imermik
magitsiviusinnaasut.

Maannamut GEUS sumiiffinnik arfinilinnik nassaareersimalerpoq nunatta kitaani,
sumiiffimmullu ataatsimut suliffeqarfik akuersissuteqgarfiginegareerluni puijaasaaggani

imermik niogqutissiortussamut. Sumiiffiit allat tallimat kingusinnerusukkut
neqeroortitsiviussapput. lutigisaanillu GEUS-ip sumiiffinni pinegartuni arfinilinni imeq
misissuivigisimavaa qularnaarlugulu imeq pinegartog EU-mi imermut imigassamut
eqqgiluitsumut maleruagassanik naammassinnissinnaasoqg.

Siunnersuut tamatuma saniatigut periarfissiivoq iluaqutegarnissamut
akuersissutegartarsinnaanermut kisermaassilluni ingerlannegarsinnaasunik aammali
kisermaassiviunngitsumik ingerlannegarsinnaasunik, aammalu RAL-ip pinngitsoorani
assartuisuunissaanik atuinnginnissamik periarfissaqartitsilluni. Kiisalu aamma
siunnersuummi periarfissaavoq akileraarutinik akitsuutinillu suliffeqarfiit
akiliisanngikkallarsinnaanerannut, piffissami killilikkami aagqgissuussisinnaanermut.

Taamatut ogaasegarlunga Naalakkersuisut sinnerlugit matumuuna siunnersuut
sagqummiunnegarnermisut akuersissutiginegarnissaanut innersuutissavara.



